                                                              Kva skjer i eit møte i konfliktrådet? 
Sivile sakar kan vere alminnelege mellommenneskelege konfliktar eller det kan vere eit straffbart forhold som enten ikkje er meldt til politiet eller som av ulike årsaker er lagt bort som straffesak av påtalemakta.  

	 Før møtet

Meklaren tar kontakt med partane for å avtale tid for meklingsmøte. Meklaren vil òg tilby ein  forsamtale og avklare behovet for å ha med støtteperson.

Er partane under 18 år har føresette og verje rett til å vere til stades og dei skal underskrive ein eventuell avtale.

Eit møte i konfliktrådet er frivillig og partane kan når som helst trekkje seg.

Viss møtet ender med at partane ynskjer å inngå ein avtale kan den innehalde erstatning ved betaling, arbeid eller at dei blir einige på andre måtar. Partane bør på førehand tenkje gjennom moment som dei ynskjer inn i ein eventuell avtale.
 


       


	Under møtet

 Meklaren si oppgåve er å hjelpe partane til å snakke saman. Meklaren vil informere om konfliktrådet, om møtet og kva rolle deltakarane har. 
Meklaren er upartisk og har teieplikt. 

I møtet får alle partar høve til å fortelje om sine opplevingar, sine reaksjonar og følelsar rundt det som har skjedd.

Det er partane - og ikkje meklar- som er ansvarleg for innhaldet i ein eventuell avtale. Alle partar kan komme med forslag til kva som skal stå i avtalen.

Det er ikkje krav til at avtalen skal vere skriftleg, men det kan vere lurt å lage ein skriftleg avtale for å dokumentere kva partane vart einige om. Skriftleg avtale er òg ein føresetnad for at konfliktrådet skal følgje opp saka. 

Dersom dei ynskjar det kan partane bli einige om ein angrefrist, slik at dei har høve til å trekkje seg frå avtalen innan ein bestemt dato.

	Etter møtet

 Dersom avtalen inneheld ein frist, skal klagar melde frå til konfliktrådet om den er innfridd eller ikkje. 
Er saka oversendt frå politiet som sivil sak skal dei ha ein kopi av avtalen og tilbakemelding om den er oppfylt eller ikkje. 

Er avtalen innfridd vert saka avslutta.

Er avtalen ikkje innfridd vil konfliktrådet spørje partane om dei ynskjer ny mekling.

Fører ikkje konfliktrådsmekling fram, står klagar fritt til å vende seg til forliksrådet eller melde saka til politiet så sant fristen for dette ikkje er gått ut.

Viss avtalen blir innfridd, er saka opp og avgjort.

Er det noko de lurer på i samband med meklinga, ta kontakt med
Konfliktrådet i  ….
(evn. adresse)
Tlf:  
E-post:  



